КОМИ РЕСПУБЛИКАСА ВЕСЬКӦДЛАН КОТЫРЛÖН
ШУÖМ
“Сиктса олан пунктъясын уджалысь вылыс уджсикаса тӧдӧмлунъяса да шӧр уджсикаса тӧдӧмлунъяса торъя категория медицинскӧй уджалысьяслы ӧтпыръя компенсация мынтӧм йылысь” Коми Республикаса Веськӧдлан котырлӧн 2012 во урасьӧм тӧлысь 14 лунся 45 №-а шуӧмӧ вежсьӧмъяс пыртӧм йылысь

“Россия Федерацияын медицинскӧя быть страхуйтӧм йылысь” Федеральнӧй оланпасӧ вежсьӧмъяс пыртӧм йылысь” 2012 во ӧшым тӧлысь 1 лунся 213-ФЗ №-а Федеральнӧй оланпас серти Коми Республикаса Веськӧдлан котыр шуис:

1. Пыртны “Сиктса олан пунктъясын уджалысь вылыс уджсикаса тӧдӧмлунъяса да шӧр уджсикаса тӧдӧмлунъяса торъя категория медицинскӧй уджалысьяслы ӧтпыръя компенсация мынтӧм йылысь” Коми Республикаса Веськӧдлан котырлӧн 2012 во урасьӧм тӧлысь 14 лунся 45 №-а шуӧмӧ вежсьӧмъяс содтӧд серти.

2. Тайӧ шуӧмыс вынсялӧ сійӧс примитан лунсянь.

Коми Республикаса Юралысь                                                                       В. Гайзер
Сыктывкар

2013 вося лӧддза-номъя тӧлысь 11 лун

198 №
Коми Республикаса Веськӧдлан котырлӧн 
2013 во лӧддза-номъя тӧлысь 11 лунся

198 №-а шуӧм дорӧ

СОДТӦД

“Сиктса олан пунктъясын уджалысь вылыс уджсикаса тӧдӧмлунъяса да шӧр уджсикаса тӧдӧмлунъяса торъя категория медицинскӧй уджалысьяслы ӧтпыръя компенсация мынтӧм йылысь” Коми Республикаса Веськӧдлан котырлӧн 2012 во урасьӧм тӧлысь 14 лунся
 45 №-а шуӧмӧ пыртан
ВЕЖСЬӦМЪЯС
“Сиктса олан пунктъясын уджалысь вылыс уджсикаса тӧдӧмлунъяса да шӧр уджсикаса тӧдӧмлунъяса торъя категория медицинскӧй уджалысьяслы ӧтпыръя компенсация мынтӧм йылысь” Коми Республикаса Веськӧдлан котырлӧн 2012 во урасьӧм тӧлысь 14 лунся 45 №-а шуӧмын:

1) 1 пункт гижны тадзи:
“1. Вынсьӧдны:

1) Вылыс уджсикаса тӧдӧмлунъяса медицинскӧй уджалысьяслы, кодъяс локтісны (вуджисны) 2011-2012 воясӧ уджавны сиктса олан пунктъясӧ, 2012 воын ӧтпыръя компенсация мынтӧм йылысь положение, 1 №-а содтӧд серти;

2) Вылыс уджсикаса тӧдӧмлунъяса медицинскӧй уджалысьяслы, кодъяс локтісны (вуджисны) 2013 воӧ уджавны сиктса олан пунктъясӧ, 2013 воын ӧтпыръя компенсация мынтӧм йылысь положение, 2 №-а содтӧд серти;

3) Шӧр уджсикаса тӧдӧмлунъяса торъя медицинскӧй уджалысьяслы, кодъяс локтісны (вуджисны) 2012 воӧ да водзӧ мунысь воясӧ уджавны сиктса олан пунктъясӧ, ӧтпыръя компенсация мынтӧм йылысь положение, 3 №-а содтӧд серти.”;

2) 3 пункт гижны тадзи:
“3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс вежысь Т. Н. Николаевалы.”;

3) Вылыс уджсикаса тӧдӧмлунъяса медицинскӧй уджалысьяслы, кодъяс локтісны (вуджисны) 2011-2012 воясӧ уджавны сиктса олан пунктъясӧ, 2012 воын ӧтпыръя компенсация мынтӧм йылысь положениеын, мый вынсьӧдӧма шуӧмӧн (1 №-а содтӧд серти):

а) 3 да 8 пунктъясын “шыӧдчысь” кыв лӧсялана вежлӧгын вежны “медицинскӧй уджалысь” кывйӧн лӧсялана вежлӧгын;

б) 9 пунктса “г” пунктув гижны тадзи:
“г) сёрнитчӧмӧн урчитӧм могъяс збыльмӧдтӧмысь медицинскӧй уджалысьяслӧн кывкутӧм, сы лыдын ӧтпыр мынтан компенсациялысь тайӧ пунктса “в” пунктулын урчитӧм пайсӧ неустойкаӧн (пеняӧн) бергӧдтӧмысь, неустойка (пеня) мынтан лун кежлӧ Россия Федерацияса Шӧр банклӧн уджалысь рефинансируйтан ставкаысь ӧти куимсёӧд мында, мый содтӧд арталӧны ӧтпыръя мынтан компенсациялӧн тайӧ пунктса “в” пунктулын урчитӧм пай дорӧ.”;

в) 12 пунктын:

медводдза абзацын “учреждениелы быть колӧ” кывъяс бӧрын содтыны “гижӧмӧн” кыв;

коймӧд абзацын “3 уджалан лун чӧжӧн” кывъяс бӧрын содтыны “Мутас фондлӧн тшӧт вылӧ сьӧм вуджӧдан лунсянь” кывъяс;

г) содтыны татшӧм 121 пункт:

121. Медицинскӧй уджалысьясӧс кадысь водз уджысь мездӧм йылысь юӧр Министерствоӧ воан лунсянь 10 уджалан лун чӧжӧн Министерство арталӧ медицинскӧй уджалысьӧн мынтан пайсӧ, а сідзжӧ неустойка (пеня) мындасӧ да ыстӧ медицинскӧй уджалысьлы юӧр, мыйӧ пырӧ вештан сьӧм мында да тшӧт реквизитъяс, кытчӧ колӧ вуджӧдны сьӧмсӧ. Юӧрыс мӧдӧдсьӧ медицинскӧй уджалысьлы пошта пыр заказнӧя ыстӧмӧн.

Кор медицинскӧй уджалысь оз бергӧд ӧтпыр мынтан компенсациялысь пайсӧ, мый арталӧма уджалан сёрнитчӧм дугӧдан кадпассянь уджавтӧм кадколастлы лӧсялӧмӧн, медицинскӧй уджалысьлысь босьтӧны неустойка (пеня). 

Неустойка (пеня) индыссьӧ быд лунысь, тайӧ Положениелӧн 12 пунктса мӧд абзацӧн урчитӧм комын луна кадколаст помасян лунсянь заводитӧмӧн.

Неустойка (пеня) индыссьӧ неустойка (пеня) мынтан лун кежлӧ Россия Федерацияса Шӧр банклӧн уджалысь рефинансируйтан ставкаысь ӧти куимсёӧд мында да содтыссьӧ ӧтпыръя мынтан компенсациялӧн пай дорӧ, мый арталӧма уджалан сёрнитчӧм дугӧдан кадпассянь уджавтӧм кадколастлы лӧсялӧмӧн.”;

4) содтыны шуӧм дорӧ выль 2 №-а содтӧд тайӧ вежсьӧмъяс дорӧ 1 содтӧд серти;

5) Шӧр уджсикаса тӧдӧмлунъяса торъя медицинскӧй уджалысьяслы, кодъяс локтісны (вуджисны) 2012 воӧ да водзӧ мунысь воясӧ уджавны сиктса олан пунктъясӧ, ӧтпыръя компенсация мынтӧм йылысь положение, мый вынсьӧдӧма шуӧмӧн (2 №-а содтӧд) лыддьыны 3 №-а содтӧдӧн, да гижны сійӧс тайӧ вежсьӧмъяс дорӧ 2 содтӧд серти.
“Сиктса олан пунктъясын уджалысь

вылыс уджсикаса тӧдӧмлунъяса да шӧр уджсикаса тӧдӧмлунъяса

торъя категория медицинскӧй уджалысьяслы

ӧтпыръя компенсация мынтӧм йылысь”

Коми Республикаса Веськӧдлан котырлӧн

2012 во урасьӧм тӧлысь 14 лунся

45 №-а шуӧмӧ пыртан вежсьӧмъяс дорӧ

1 СОДТӦД
ВЫНСЬӦДӦМА

Коми Республикаса Веськӧдлан котырлӧн

2012 во урасьӧм тӧлысь 14 лунся

45 №-а шуӧмӧн

(2 №-а содтӧд)
Вылыс уджсикаса тӧдӧмлунъяса медицинскӧй уджалысьяслы, кодъяс локтісны (вуджисны) 2013 воӧ уджавны сиктса олан пунктъясӧ, 2013 воын ӧтпыръя компенсация мынтӧм йылысь
ПОЛОЖЕНИЕ

1. Ӧти миллион шайт мында ӧтпыръя мынтан компенсация (водзӧ - мынтысьӧм) сетсьӧ Коми Республикаса йӧзлысь дзоньвидзалун видзан канму учреждениеясса либӧ йӧзлысь дзоньвидзалун видзан муниципальнӧй учреждениеясса медицинскӧй уджалысьяслы 35 арӧсӧдз, кодъяслӧн эм вылыс тшупӧда уджсикасӧ велӧдчӧм, кодъяс локтісны 2013 воӧ уджавны сиктса олан пунктъясӧ либӧ рабочӧй посёлокъясӧ вылыс тшупӧда уджсикасӧ велӧдан учреждение помалӧм бӧрын либӧ вуджисны уджавны индӧм кадколастӧ сиктса олан пунктӧ либӧ рабочӧй посёлокӧ мӧд олан пунктысь (водзӧ – медицинскӧй уджалысь).

Мынтысьӧмсӧ сетӧны медицинскӧй уджалысьяслы сэк, кор найӧ кырымалӧны тайӧ Положениелӧн 9 пунктын индӧм сёрнитчӧм (водзӧ – сёрнитчӧм).

Тайӧ Положениесӧ, а сідзжӧ сёрнитчӧмъяс кырымалӧм вылӧ Коми Республикаса олӧмӧ пӧртысь власьт торъя уджмога орган – Коми Республикаса йӧзлысь дзоньвидзалун видзан министерство йылысь юӧрсӧ иналӧны “Ӧтуввез” юӧртан-телекоммуникация везйын Коми Республикаса официальнӧй Ӧтуввез-порталын сійӧс примитан лунсянь 10 уджалан лун чӧжӧн.

2. 2013 воын мынтысьӧм могмӧдсьӧ сьӧмӧн ӧткодь пайясӧн Коми Республикаса республиканскӧй сьӧмкуд тшӧт весьтӧ да мукӧд сьӧмкудкостса трансферт тшӧт весьтӧ, кутшӧмъясӧс сетӧны Медицинскӧя быть страхуйтан федеральнӧй фондлӧн сьӧмкудйысь Коми Республикаса медицинскӧя быть страхуйтан фондлӧн сьӧмкудйӧ.

3. Коми Республикаса йӧзлысь дзоньвидзалун видзан канму учреждениекӧд либӧ йӧзлысь дзоньвидзалун видзан муниципальнӧй учреждениекӧд (водзӧ - йӧзлысь дзоньвидзалун видзан учреждение) 2013 воын уджалан сёрнитчӧм (уджалан сёрнитчӧм дорӧ содтӧд артмӧдчӧм) кырымалӧм бӧрын медицинскӧй уджалысь сетӧ Коми Республикаса йӧзлысь дзоньвидзалун видзан министерствоӧ (водзӧ – Министерство) 2013 вося вӧльгым тӧлысь 15 лунысь оз сёрджык мынтысьӧм сетӧм йылысь шыӧдчӧм, кытчӧ пырӧ:

а) медицинскӧй уджалысьлӧн ов, ним, вич, чужан кадпас;

б) медицинскӧй уджалысьӧс эскӧдан документ йылысь юӧръяс (документ сикас, документлӧн серия да номер, коді сетіс документсӧ, кор сетӧма);

в) вот мынтысьлӧн пас йылысь да пенсияӧн канмусянь страхуйтӧм йылысь страхӧвӧй эскӧдангижӧдлӧн номер йылысь юӧръяс;

г) медицинскӧй уджалысьлысь шӧр уджсикасӧ велӧдчӧмсӧ эскӧдан документ йылысь юӧръяс (документ сикас, документлӧн серия да номер, коді сетіс документсӧ, кор сетӧма);

д) йӧзлысь дзоньвидзалун видзан учреждение ним, кӧні уджалӧ медицинскӧй уджалысьыс (йӧзлысь дзоньвидзалун видзан учреждениелӧн тэчаса юкӧдулын уджалӧм дырйи - тэчаса юкӧдувлӧн ним), сиктса олан пунктлӧн ним, кӧні уджалӧ медицинскӧй уджалысьыс уджалан сёрнитчӧм серти, уджалан чин, уджалан сёрнитчӧм кырымалан кадпас;

е) медицинскӧй уджалысьлӧн олан инпас, а сідзжӧ медицинскӧй уджалысьлӧн пыр олан инпас сиктса олан пунктӧ уджавны вуджтӧдз (сиктса олан пунктӧ мӧд олан пунктысь вуджӧм дырйи);

ж) сёрнитчӧм кырымалӧм вылӧ сӧгласие;

з) телефон номер, пошта инпас, кытчӧ колӧ ыстыны примитӧм решение йылысь юӧр;

и) банк тшӧтлӧн реквизитъяс, кытчӧ колӧ вуджӧдны сьӧмсӧ;

к) торъя ас даннӧйясӧн вӧдитчӧм вылӧ сӧгласие;

л) медицинскӧй уджалысьлӧн кырымпас да шыӧдчӧмсӧ кырымалан кадпас.

Шыӧдчӧмӧ пырысь юӧръяслӧн збыльлунсӧ эскӧдӧ йӧзлысь дзоньвидзалун видзан учреждениеса юрнуӧдысь, кӧні уджалӧ медицинскӧй уджалысь, медицинскӧй уджалысьлӧн личнӧй делӧысь документъяссӧ медицинскӧй уджалысьлӧн шыӧдчӧмын индӧм юӧръяскӧд орччӧдӧмӧн.

Мынтысьӧмъяс сетӧм йылысь шыӧдчӧм дорӧ медицинскӧй уджалысь содтӧ татшӧм документъяс:

а) паспортлысь либӧ мортӧс эскӧдысь мукӧд документлысь копия;

б) вылыс (шӧр) тшупӧда медицинаӧ велӧдчӧм йылысь диплом копия;

в) уджалан сёрнитчӧмлысь копия (сы дорӧ содтӧд артмӧдчӧмъяс – эмӧсь кӧ), мый эскӧдӧма йӧзлысь дзоньвидзалун видзан учреждениеӧн, кодкӧд медицинскӧй уджалысь пырӧ уджалан йитӧдъясӧ;

г) удж небӧг копия, мый эскӧдӧма йӧзлысь дзоньвидзалун видзан учреждениеӧн, кодкӧд медицинскӧй уджалысь пырӧ уджалан йитӧдъясӧ;

д) банк тшӧтлӧн реквизитъяс, кытчӧ колӧ вуджӧдны сьӧмсӧ.

Мынтысьӧм сетӧм йылысь шыӧдчӧмлӧн форма вынсьӧдсьӧ Министерствоӧн да инавсьӧ “Ӧтуввез” юӧртан-телекоммуникация везйын Министерстволӧн официальнӧй сайтын сійӧс вынсьӧдан лунсянь 5 уджалан лунысь оз сёрджык.

Шыӧдчӧм да сы дорӧ содтан документъяс мӧдӧдсьӧны Министерствоӧ пошта пыр заказнӧя ыстӧмӧн либӧ сетсьӧны йӧзлысь дзоньвидзалун видзан учреждение пыр, кӧні уджалӧ медицинскӧй уджалысь.

Йӧзлысь дзоньвидзалун видзан учреждение пыр, кӧні уджалӧ медицинскӧй уджалысь, шыӧдчӧм да сы дорӧ содтан документъяс сетан лунӧ медицинскӧй уджалысьлы сетсьӧ расписка босьтан документъяслысь лыддьӧг да найӧс босьтан кадпас индӧмӧн. Шыӧдчӧм да сы дорӧ содтан документъяс сетан лунсянь 3 уджалан лун чӧжӧн йӧзлысь дзоньвидзалун видзан учреждение сетӧ найӧс Министерствоӧ.

Шыӧдчӧм да сы дорӧ содтан документъяссӧ поштаӧн ыстӧм дырйи босьтан документъяслысь лыддьӧг да найӧс босьтан кадпас индӧмӧн расписка ыстыссьӧ медицинскӧй уджалысьлы пошта пыр 3 уджалан лун чӧжӧн Министерствоӧ документъяс воан лунсянь. Документъяс воан лунӧн лыддьыссьӧ Министерствоын найӧс пасъян лун.

4. Медицинскӧй уджалысь да йӧзлысь дзоньвидзалун видзан учреждениеса юрнуӧдысь кывкутӧны мынтысьӧм сетӧм йылысь шыӧдчӧмын индӧм юӧръяслӧн збыльлунысь. 

5. Кор медицинскӧй уджалысьӧн сетӧм мынтысьӧм шедӧдӧм йылысь шыӧдчӧм оз лӧсяв тайӧ Положениелӧн 3 пунктын индӧм корӧмъяслы, шыӧдчӧм босьтан лунсянь 10 уджалан лун чӧжӧн Министерство бергӧдӧ медицинскӧй уджалысьлы шыӧдчӧмсӧ видлавтӧг бергӧдан помкаяс индӧмӧн.

Медицинскӧй уджалысьлӧн эм инӧд мӧдысь сетны мынтысьӧм шедӧдӧм йылысь шыӧдчӧмсӧ, шыӧдчӧмсӧ бергӧдан помкаяс бырӧдӧм бӧрын.

6. Министерство 15 уджалан лун чӧжӧн мынтысьӧм сетӧм йылысь шыӧдчӧмсӧ босьтӧм бӧрын, кутшӧм лӧсялӧ тайӧ Положениелӧн 3 пунктын индӧм корӧмъяслы, видлалӧ шыӧдчӧмсӧ да примитӧ мынтысьӧм сетӧм йылысь либӧ мынтысьӧм сетӧмын ӧткажитӧм йылысь решение.

7. Мынтысьӧм сетӧмын ӧткажитан помкаясӧн лоӧны:

а) мынтысьӧм сетӧм йылысь шыӧдчӧмын абу збыль юӧръяс эрдӧдӧм. Абу збыль юӧръяс эрдӧдсьӧны шыӧдчӧмын индӧм юӧръяссӧ медицинскӧй уджалысьӧн сетӧм документъяскӧд орччӧдӧмӧн, а сідзжӧ шыӧдчӧмын паныд сувтана, абу стӧч да (либӧ) торкӧм юӧръяс эрдӧдӧмӧн;

б) мынтысьӧм шедӧдӧм йылысь шыӧдчӧм сетысь медицинскӧй уджалысьлӧн тайӧ Положениелӧн 1 пунктлӧн корӧмъяслы лӧсявтӧмлун.

8. Решение примитан лунсянь 5 уджалан лун чӧжӧн Министерство ыстӧ медицинскӧй уджалысьлы сыӧн индӧм пошта инпас вылӧ примитӧм решение йылысь юӧр. Мынтысьӧм сетӧмын ӧткажитӧм йылысь решение примитӧм дырйи юӧрын индыссьӧны ӧткажитан помкаяс.
Мынтысьӧм сетӧм йылысь решение примитӧм дырйи Министерство тайӧ пунктлӧн медводдза абзацын индӧм кадколастӧ ыстӧ сёрнитчӧм бала йӧзлысь дзоньвидзалун видзан учреждениеӧ, кӧні уджалӧ медицинскӧй уджалысьыс.

Йӧзлысь дзоньвидзалун видзан учреждениеса юрнуӧдысь сёрнитчӧм воан лунсянь 5 уджалан лун чӧжӧн кырымӧдӧ медицинскӧй уджалысьӧс сёрнитчӧмӧ да бергӧдӧ кырымалӧм сёрнитчӧмсӧ Министерствоӧ.

Медицинскӧй уджалысьӧн кырымалӧм сёрнитчӧмсӧ Министерствоӧ бергӧдан лунсянь 3 уджалан лун чӧжӧн сёрнитчӧмсӧ кырымалӧ Министерство да бергӧдӧ медицинскӧй уджалысьлы пошта пыр заказнӧя ыстӧмӧн.

9. Министерство да медицинскӧй уджалысь костын кырымалан сёрнитчӧмын урчитсьӧ:

а) медицинскӧй уджалысьлӧн мог вит во чӧж уджавны шӧр уджаланінын колана уджалан кадӧ кутчысьӧмӧн, кутшӧмӧс урчитӧма уджалан оланпастэчасӧн тайӧ категория уджалысьяслы, уджалан сёрнитчӧм серти, мый кырымалӧма медицинскӧй уджалысьӧн йӧзлысь дзоньвидзалун видзан лӧсялана учреждениекӧд;

б) индӧм сёрнитчӧм кырымалан лунсянь 30 календарнӧй лун чӧжӧн медицинскӧй уджалысьӧн шыӧдчӧмын индӧм инпас вылӧ медицинскӧй уджалысьлы мынтысьӧмсӧ вуджӧдан пӧрадок; 

в)медицинскӧй уджалысьлӧн мог бергӧдны мынтысян пайсӧ йӧзлысь дзоньвидзалун видзан лӧсялана учреждениекӧд вит вося кадколаст помасьтӧдз  уджалан сёрнитчӧм дугӧдӧм дырйи (Россия Федерацияса удж кодекслӧн 77 статьяса медводдза юкӧнлӧн 8 пунктӧн, 81 статьяса медводдза юкӧнлӧн 1, 2 да 4 пунктъясӧн, 83 статьяса медводдза юкӧнлӧн 1, 2, 5, 6 да 7 пунктъясӧн урчитӧм подувъяс серти уджалан сёрнитчӧм дугӧдан случайяс дырйи), кутшӧмӧс арталӧма сёрнитчӧм дугӧдан кадпассянь медицинскӧй уджалысьӧн уджавтӧм кадколастлы лӧсялӧмӧн, сьӧм бергӧдӧм вылӧ тшӧт реквизитъяс индӧмӧн.

г) сёрнитчӧмӧн урчитӧм могъяс збыльмӧдтӧмысь медицинскӧй уджалысьлӧн кывкутӧм, сы лыдын ӧтпыр мынтан компенсациялысь тайӧ пунктса “в” пунктулын урчитӧм пайсӧ неустойкаӧн (пеняӧн) бергӧдтӧмысь, неустойка (пеня) мынтан лун кежлӧ Россия Федерацияса Шӧр банклӧн уджалысь рефинансируйтан ставкаысь ӧти куимсёӧд мында, мый содтӧд арталӧны ӧтпыръя мынтан компенсациялӧн тайӧ пунктса “в” пунктулын урчитӧм пай дорӧ.

10. Министерство да медицинскӧя быть страхуйтан мутас фонд медицинскӧй уджалысьяслы мынтысян тӧлысь водзын мунысь тӧлысся 15 лунӧдз сетӧны Медицинскӧя быть страхуйтан федеральнӧй фондӧ сьӧмкудкостса мукӧд трансферт босьтӧм вылӧ заявкаяс Медицинскӧя быть страхуйтан федеральнӧй фондӧн урчитӧм форма серти мынтысьӧмъяс збыльмӧдӧм могысь.

11. Медицинскӧй уджалысьяслы мынтӧм могысь Медицинскӧя быть страхуйтан федеральнӧй фондысь медицинскӧя быть страхуйтан мутас фондӧ воӧм сьӧм 3 уджалан чӧжӧн тшӧт вылӧ вуджӧдан лунсянь вуджӧдсьӧ Коми Республикаса республиканскӧй сьӧмкудйӧ водзӧ Министерствоӧ ыстӧм могысь.

Сёрнитчӧмӧн урчитӧм кадколастӧ Министерство вуджӧдӧ сьӧмсӧ медицинскӧй уджалысьлӧн банкса тшӧт вылӧ.

12. Кор медицинскӧй уджалысьлӧн йӧзлысь дзоньвидзалун видзан лӧсялана учреждениекӧд сёрнитчӧмыс дугӧдсьӧ вит вося кадколаст помасьтӧдз, йӧзлысь дзоньвидзалун видзан учреждениелы быть колӧ гижӧмӧн юӧртны та йылысь Министерствоӧ индӧм сёрнитчӧм дугӧдан лунсянь 3 уджалан лун чӧжӧн сійӧс дугӧдан помка индӧмӧн.

Та дырйи медицинскӧй уджалысьлы быть колӧ бергӧдны мынтысян пайсӧ тайӧ Положениелӧн 9 пунктса “в” пунктув серти уджалан сёрнитчӧм дугӧдан лунсянь 30 календарнӧй лун чӧжӧн Министерстволӧн лицевӧй тшӧт вылӧ суммасӧ вуджӧдӧмӧн медицинскӧя быть страхуйтан мутас фондӧ да Коми Республикаса республиканскӧй сьӧмкудйӧ сьӧмсӧ водзӧ бергӧдӧм могысь. Сьӧмсӧ вуджӧдӧ Министерство Министерстволӧн лицевӧй тшӧт вылӧ сьӧм воан лунсянь 3 уджалан лун чӧжӧн.

Кор медицинскӧй уджалысь оз бергӧд ӧтпыр мынтан компенсациялысь пайсӧ, кутшӧмӧс арталӧма уджалан сёрнитчӧм дугӧдан кадпассянь уджавтӧм кадколастлы лӧсялӧмӧн, медицинскӧй уджалысьлысь босьтӧны неустойка (пеня).

Неустойкасӧ (пенясӧ) арталӧны быд лун серти, тайӧ пунктӧн урчитӧм комын луна кадколаст помасян лун бӧрын мунысь лунсянь заводитӧмӧн.

Неустойкасӧ (пенясӧ) арталӧны неустойка (пеня) мынтан лун кежлӧ Россия Федерацияса Шӧр банклӧн уджалысь рефинансируйтан ставкаысь ӧти куимсёӧд мында да содтӧны ӧтпыръя мынтан компенсациялӧн пай дорӧ, кутшӧмӧс арталӧны уджалан сёрнитчӧм дугӧдан кадпассянь уджавтӧм кадколастлы лӧсялӧмӧн.

13. Медицинскӧй уджалысьӧс кадысь водз уджысь мездӧм йылысь юӧр Министерствоӧ воан лунсянь 10 уджалан лун чӧжӧн Министерство арталӧ мынтысян пайсӧ, кутшӧмӧс бергӧдӧ медицинскӧй уджалысь, а сідзжӧ неустойка (пеня) мындасӧ да ыстӧ медицинскӧй уджалысьлы юӧр, кытчӧ пырӧ бергӧдан сьӧм мында да сьӧм вуджӧдан тшӧтлӧн реквизитъяс. Юӧрсӧ мӧдӧдӧны медицинскӧй уджалысьлы пошта пыр заказнӧя ыстӧмӧн.

14. Медицинскӧя быть страхуйтан мутас фонд вуджӧдӧ индӧм сьӧмсӧ 3 уджалан лун чӧжӧн Медицинскӧя быть страхуйтан федеральнӧй фондлӧн тшӧт вылӧ воан лунсянь.

15. Кор медицинскӧй уджалысь ӧткажитчӧ мынтысян пай бергӧдӧмысь, сьӧмсӧ перйӧ Министерство оланпастэчасӧн урчитӧм пӧрадок серти.

16. Медицинскӧй уджалысьлы мынтысьӧмсӧ ыстан рӧскод могмӧдсьӧ сьӧмӧн Коми Республикаса республиканскӧй сьӧмкуд тшӧт весьтӧ.

17. Министерство да медицинскӧя быть страхуйтан мутас фонд костын йитӧдъяскӧд йитчӧм юалӧмъясӧн веськӧдлӧны наӧн кырымалӧм артмӧдчӧмъяс.

18. Тайӧ Положениелӧн 1 пунктӧн урчитӧм социальнӧй отсӧг медицинскӧй уджалысьясӧн босьтӧмыс оз ло мытшӧдӧн босьтны мукӧд социальнӧй отсӧг, кутшӧмӧс урчитӧма Коми Республикаса оланпастэчасӧн.”.
“Сиктса олан пунктъясын уджалысь

вылыс уджсикаса тӧдӧмлунъяса да шӧр уджсикаса тӧдӧмлунъяса

торъя категория медицинскӧй уджалысьяслы

ӧтпыръя компенсация мынтӧм йылысь”

Коми Республикаса Веськӧдлан котырлӧн

2012 во урасьӧм тӧлысь 14 лунся

45 №-а шуӧмӧ пыртан вежсьӧмъяс дорӧ

2 СОДТӦД
ВЫНСЬӦДӦМА

Коми Республикаса Веськӧдлан котырлӧн

2012 во урасьӧм тӧлысь 14 лунся

45 №-а шуӧмӧн

(3 №-а содтӧд)
Шӧр уджсикаса тӧдӧмлунъяса торъя медицинскӧй уджалысьяслы, кодъяс локтісны (вуджисны) 2012 воӧ да водзӧ мунысь воясӧ уджавны сиктса олан пунктъясӧ, ӧтпыръя компенсация мынтӧм йылысь 
ПОЛОЖЕНИЕ
1. Куимсё ветымын сюрс шайт мында ӧтпыръя мынтан компенсация (водзӧ - мынтысьӧм) сетсьӧ Коми Республикаса йӧзлысь дзоньвидзалун видзан канму учреждениеясса либӧ йӧзлысь дзоньвидзалун видзан муниципальнӧй учреждениеясса медицинскӧй уджалысьяслы 35 арӧсӧдз, кодъяслӧн эм шӧр тшупӧда уджсикасӧ велӧдчӧм, кодъяс локтісны (вуджисны) 2012 воӧ да водзӧ мунысь воясӧ уджавны сиктса олан пунктъясӧ шӧр тшупӧда уджсикасӧ велӧдан учреждение помалӧм бӧрын либӧ вуджисны индӧм кадколастӧ сиктса олан пунктӧ мӧд олан пунктысь (водзӧ – медицинскӧй уджалысь).

Мынтысьӧмсӧ сетӧны медицинскӧй уджалысьяслы, кодъяс уджалӧны “фельдшер-акушер пунктса фельдшер” чинын, а сідзжӧ “фельдшер-акушер пунктса веськӧдлысь – фельдшер” чинын.

Мынтысьӧмсӧ сетӧны медицинскӧй уджалысьяслы, кор найӧ кырымалӧны тайӧ Положениелӧн 9 пунктын индӧм сёрнитчӧм (водзӧ – сёрнитчӧм).

Тайӧ Положениесӧ, а сідзжӧ сёрнитчӧмъяс кырымалӧм вылӧ Коми Республикаса олӧмӧ пӧртысь власьт торъя уджмога орган – Коми Республикаса йӧзлысь дзоньвидзалун видзан министерство йылысь юӧрсӧ иналӧны “Ӧтуввез” юӧртан-телекоммуникация везйын Коми Республикаса официальнӧй ӧтуввез-порталын сійӧс примитан лунсянь 10 лун чӧжӧн.

2. Мынтысьӧмсӧ сьӧмӧн могмӧдан ӧшмӧсӧн лоӧны Коми Республикаса республиканскӧй сьӧмкудйысь сьӧм.

3. Коми Республикаса йӧзлысь дзоньвидзалун видзан канму учреждениекӧд либӧ йӧзлысь дзоньвидзалун видзан муниципальнӧй учреждениекӧд (водзӧ - йӧзлысь дзоньвидзалун видзан учреждение) уджалан сёрнитчӧм кырымалӧм бӧрын медицинскӧй уджалысь сетӧ Коми Республикаса йӧзлысь дзоньвидзалун видзан министерствоӧ (водзӧ – Министерство) мунан вося вӧльгым тӧлысь 15 лунысь оз сёрджык мынтысьӧм сетӧм йылысь шыӧдчӧм, кытчӧ пырӧ:

а) медицинскӧй уджалысьлӧн ов, ним, вич, чужан кадпас;

б) медицинскӧй уджалысьӧс эскӧдан документ йылысь юӧръяс (документ сикас, документлӧн серия да номер, коді сетіс документсӧ, кор сетӧма);

в) вот мынтысьлӧн пас йылысь да пенсияӧн канмусянь страхуйтӧм йылысь страхӧвӧй эскӧдангижӧдлӧн номер йылысь юӧръяс;

г) медицинскӧй уджалысьлысь шӧр уджсикасӧ велӧдчӧмсӧ эскӧдан документ йылысь юӧръяс (документ сикас, документлӧн серия да номер, коді сетіс документсӧ, кор сетӧма);

д) йӧзлысь дзоньвидзалун видзан учреждение ним, кӧні уджалӧ медицинскӧй уджалысьыс (йӧзлысь дзоньвидзалун видзан учреждениелӧн тэчаса юкӧдулын уджалӧм дырйи - тэчаса юкӧдувлӧн ним), сиктса олан пунктлӧн ним, кӧні уджалӧ медицинскӧй уджалысьыс уджалан сёрнитчӧм серти, уджалан чин, уджалан сёрнитчӧм кырымалан кадпас;

е) медицинскӧй уджалысьлӧн олан инпас, а сідзжӧ медицинскӧй уджалысьлӧн пыр олан инпас сиктса олан пунктӧ уджавны вуджтӧдз (сиктса олан пунктӧ мӧд олан пунктысь вуджӧм дырйи);

ж) сёрнитчӧм кырымалӧм вылӧ сӧгласие;

з) телефон номер, пошта инпас, кытчӧ колӧ ыстыны примитӧм решение йылысь юӧр;

и) банк тшӧтлӧн реквизитъяс, кытчӧ колӧ вуджӧдны сьӧмсӧ;

к) торъя ас даннӧйясӧн вӧдитчӧм вылӧ сӧгласие;

л) медицинскӧй уджалысьлӧн кырымпас да шыӧдчӧмсӧ кырымалан кадпас.

Шыӧдчӧмӧ пырысь юӧръяслӧн збыльлунсӧ эскӧдӧ йӧзлысь дзоньвидзалун видзан учреждениеса юрнуӧдысь, кӧні уджалӧ медицинскӧй уджалысь, медицинскӧй уджалысьлӧн личнӧй делӧысь документъяс медицинскӧй уджалысьлӧн шыӧдчӧмын индӧм юӧръяскӧд орччӧдӧмӧн.

Мынтысьӧмъяс сетӧм йылысь шыӧдчӧм дорӧ медицинскӧй уджалысь содтӧ татшӧм документъяс:

а) паспортлысь либӧ мортӧс эскӧдысь мукӧд документлысь копия;

б) вылыс (шӧр) тшупӧда медицинаӧ велӧдчӧм йылысь диплом копия;

в) уджалан сёрнитчӧмлысь копия (сы дорӧ содтӧд артмӧдчӧмъяс – эмӧсь кӧ), мый эскӧдӧма йӧзлысь дзоньвидзалун видзан учреждениеӧн, кодкӧд медицинскӧй уджалысь пырӧ уджалан йитӧдъясӧ;

г) удж небӧг копия, мый эскӧдӧма йӧзлысь дзоньвидзалун видзан учреждениеӧн, кодкӧд медицинскӧй уджалысь пырӧ уджалан йитӧдъясӧ;

д) банк тшӧтлӧн реквизитъяс, кытчӧ колӧ вуджӧдны сьӧмсӧ.

Мынтысьӧм сетӧм йылысь шыӧдчӧмлӧн форма вынсьӧдсьӧ Министерствоӧн да инавсьӧ “Ӧтуввез” юӧртан-телекоммуникация везйын Министерстволӧн официальнӧй сайтын сійӧс вынсьӧдан лунсянь 5 уджалан лунысь оз сёрджык.

Шыӧдчӧм да сы дорӧ содтан документъяс мӧдӧдсьӧны Министерствоӧ пошта пыр заказнӧя ыстӧмӧн либӧ сетсьӧны йӧзлысь дзоньвидзалун видзан учреждение пыр, кӧні уджалӧ медицинскӧй уджалысь.

Йӧзлысь дзоньвидзалун видзан учреждение пыр, кӧні уджалӧ медицинскӧй уджалысь, шыӧдчӧм да сы дорӧ содтан документъяс сетан лунӧ медицинскӧй уджалысьлы сетсьӧ расписка босьтан документъяслысь лыддьӧг да найӧс босьтан кадпас индӧмӧн. Шыӧдчӧм да сы дорӧ содтан документъяс сетан лунсянь 3 уджалан лун чӧжӧн йӧзлысь дзоньвидзалун видзан учреждение сетӧ найӧс Министерствоӧ.

Шыӧдчӧм да сы дорӧ содтан документъяссӧ поштаӧн ыстӧм дырйи босьтан документъяслысь лыддьӧг да найӧс босьтан кадпас индӧмӧн расписка ыстыссьӧ медицинскӧй уджалысьлы пошта пыр 3 уджалан лун чӧжӧн Министерствоӧ документъяс воан лунсянь. Документъяс воан лунӧн лыддьыссьӧ Министерствоын найӧс пасъян лун.

4. Медицинскӧй уджалысь да йӧзлысь дзоньвидзалун видзан учреждениеса юрнуӧдысь кывкутӧны мынтысьӧм сетӧм йылысь шыӧдчӧмын индӧм юӧръяслӧн збыльлунысь. 

5. Кор медицинскӧй уджалысьӧн сетӧм мынтысьӧм шедӧдӧм йылысь шыӧдчӧм оз лӧсяв тайӧ Положениелӧн 3 пунктын индӧм корӧмъяслы, шыӧдчӧм босьтан лунсянь 10 уджалан лун чӧжӧн Министерство бергӧдӧ медицинскӧй уджалысьлы шыӧдчӧмсӧ видлавтӧг бергӧдан помкаяс индӧмӧн.

Медицинскӧй уджалысьлӧн эм инӧд мӧдысь сетны мынтысьӧм шедӧдӧм йылысь шыӧдчӧмсӧ, шыӧдчӧмсӧ бергӧдан помкаяс бырӧдӧм бӧрын.

6. Министерство 15 уджалан лун чӧжӧн мынтысьӧм сетӧм йылысь шыӧдчӧмсӧ босьтӧм бӧрын, кутшӧм лӧсялӧ тайӧ Положениелӧн 3 пунктын индӧм корӧмъяслы, видлалӧ шыӧдчӧмсӧ да примитӧ мынтысьӧм сетӧм йылысь либӧ мынтысьӧм сетӧмын ӧткажитӧм йылысь решение.

7. Мынтысьӧм сетӧмын ӧткажитан помкаясӧн лоӧны:

а) мынтысьӧм сетӧм йылысь шыӧдчӧмын абу збыль юӧръяс эрдӧдӧм. Абу збыль юӧръяс эрдӧдсьӧны шыӧдчӧмын индӧм юӧръяссӧ медицинскӧй уджалысьӧн сетӧм документъяскӧд орччӧдӧмӧн, а сідзжӧ шыӧдчӧмын паныд сувтана, абу стӧч да (либӧ) торкӧм юӧръяс эрдӧдӧмӧн;

б) мынтысьӧм шедӧдӧм йылысь шыӧдчӧм сетысь медицинскӧй уджалысьлӧн тайӧ Положениелӧн 1 пунктлӧн корӧмъяслы лӧсявтӧмлун.

8. Решение примитан лунсянь 5 уджалан лун чӧжӧн Министерство ыстӧ медицинскӧй уджалысьлы сыӧн индӧм пошта инпас вылӧ примитӧм решение йылысь юӧр. Мынтысьӧм сетӧмын ӧткажитӧм йылысь решение примитӧм дырйи юӧрын индыссьӧны ӧткажитан помкаяс.
Мынтысьӧм сетӧм йылысь решение примитӧм дырйи Министерство тайӧ пунктлӧн медводдза абзацын индӧм кадколастӧ ыстӧ сёрнитчӧм бала йӧзлысь дзоньвидзалун видзан учреждениеӧ, кӧні уджалӧ медицинскӧй уджалысьыс.

Йӧзлысь дзоньвидзалун видзан учреждениеса юрнуӧдысь сёрнитчӧм воан лунсянь 5 уджалан лун чӧжӧн кырымӧдӧ медицинскӧй уджалысьӧс сёрнитчӧмын да бергӧдӧ кырымалӧм сёрнитчӧмсӧ Министерствоӧ.

Медицинскӧй уджалысьӧн кырымалӧм сёрнитчӧмсӧ Министерствоӧ бергӧдан лунсянь 3 уджалан лун чӧжӧн сёрнитчӧмсӧ кырымалӧ Министерство да бергӧдӧ медицинскӧй уджалысьлы пошта пыр заказнӧя ыстӧмӧн.

9. Министерство да медицинскӧй уджалысь костын кырымалан сёрнитчӧмын урчитсьӧ:

а) медицинскӧй уджалысьлӧн мог вит во чӧж уджавны шӧр уджаланінын колана уджалан кадӧ кутчысьӧмӧн, кутшӧмӧс урчитӧма уджалан оланпастэчасӧн тайӧ категория уджалысьяслы, уджалан сёрнитчӧм серти, мый кырымалӧма медицинскӧй уджалысьӧн йӧзлысь дзоньвидзалун видзан лӧсялана учреждениекӧд;

б) индӧм сёрнитчӧм кырымалан лунсянь 30 календарнӧй лун чӧжӧн медицинскӧй уджалысьӧн шыӧдчӧмын индӧм инпас вылӧ медицинскӧй уджалысьлы мынтысьӧмсӧ вуджӧдан пӧрадок; 

в) медицинскӧй уджалысьлӧн мог бергӧдны мынтысян пайсӧ йӧзлысь дзоньвидзалун видзан лӧсялана учреждениекӧд вит вося кадколаст помасьтӧдз  уджалан сёрнитчӧм дугӧдӧм дырйи (Россия Федерацияса удж кодекслӧн 77 статьяса медводдза юкӧнлӧн 8 пунктӧн, 81 статьяса медводдза юкӧнлӧн 1, 2 да 4 пунктъясӧн, 83 статьяса медводдза юкӧнлӧн 1, 2, 5, 6 да 7 пунктъясӧн урчитӧм подувъяс серти уджалан сёрнитчӧм дугӧдан случайяс дырйи), кутшӧмӧс арталӧма сёрнитчӧм дугӧдан кадпассянь медицинскӧй уджалысьӧн уджавтӧм кадколастлы лӧсялӧмӧн, сьӧм бергӧдӧм вылӧ тшӧт реквизитъяс индӧмӧн.

г) сёрнитчӧмӧн урчитӧм могъяс збыльмӧдтӧмысь медицинскӧй уджалысьлӧн кывкутӧм, сы лыдын ӧтпыр мынтан компенсациялысь тайӧ пунктса “в” пунктулын урчитӧм пайсӧ неустойкаӧн (пеняӧн) бергӧдтӧмысь, неустойка (пеня) мынтан лун кежлӧ Россия Федерацияса Шӧр банклӧн уджалысь рефинансируйтан ставкаысь ӧти куимсёӧд мында, мый содтӧд арталӧны ӧтпыръя мынтан компенсациялӧн тайӧ пунктса “в” пунктулын урчитӧм пай дорӧ.

10. Сёрнитчӧмӧн урчитӧм кадколастӧ Министерство вуджӧдӧ сьӧмсӧ медицинскӧй уджалысьлӧн банкса тшӧт вылӧ. Медицинскӧй уджалысьлы мынтысьӧмсӧ ыстан рӧскод могмӧдсьӧ сьӧмӧн Коми Республикаса республиканскӧй сьӧмкуд тшӧт весьтӧ.

11. Кор медицинскӧй уджалысьлӧн йӧзлысь дзоньвидзалун видзан лӧсялана учреждениекӧд сёрнитчӧмыс дугӧдсьӧ вит вося кадколаст помасьтӧдз, йӧзлысь дзоньвидзалун видзан учреждениелы быть колӧ гижӧмӧн юӧртны та йылысь Министерстволы индӧм сёрнитчӧм дугӧдан лунсянь 3 уджалан лун чӧжӧн сійӧс дугӧдан помка индӧмӧн.

Та дырйи медицинскӧй уджалысьлы быть колӧ бергӧдны мынтысян пайсӧ тайӧ Положениелӧн 9 пунктса “в” пунктув серти уджалан сёрнитчӧм дугӧдан лунсянь 30 календарнӧй лун чӧжӧн Министерстволӧн лицевӧй тшӧт вылӧ суммасӧ вуджӧдӧмӧн Коми Республикаса республиканскӧй сьӧмкудйӧ сьӧмсӧ водзӧ бергӧдӧм могысь. Сьӧмсӧ вуджӧдӧ Министерство Министерстволӧн лицевӧй тшӧт вылӧ сьӧм воан лунсянь 3 уджалан лун чӧжӧн.

Кор медицинскӧй уджалысь оз бергӧд ӧтпыр мынтан компенсациялысь пайсӧ, кутшӧмӧс арталӧма уджалан сёрнитчӧм дугӧдан кадпассянь уджавтӧм кадколастлы лӧсялӧмӧн, медицинскӧй уджалысьлысь босьтӧны неустойка (пеня).

Неустойкасӧ (пенясӧ) арталӧны быд лун серти, тайӧ пунктӧн урчитӧм комын луна кадколаст помасян лун бӧрын мунысь лунсянь заводитӧмӧн.

Неустойкасӧ (пенясӧ) арталӧны неустойка (пеня) мынтан лун кежлӧ Россия Федерацияса Шӧр банклӧн уджалысь рефинансируйтан ставкаысь ӧти куимсёӧд мында да содтӧны ӧтпыръя мынтан компенсациялӧн пай дорӧ, кутшӧмӧс арталӧны уджалан сёрнитчӧм дугӧдан кадпассянь уджавтӧм кадколастлы лӧсялӧмӧн.

12. Медицинскӧй уджалысьӧс кадысь водз уджысь мездӧм йылысь юӧр Министерствоӧ воан лунсянь 10 уджалан лун чӧжӧн Министерство арталӧ мынтысян пайсӧ, кутшӧмӧс бергӧдӧ медицинскӧй уджалысь, а сідзжӧ неустойка (пеня) мындасӧ да ыстӧ медицинскӧй уджалысьлы юӧр, кытчӧ пырӧ бергӧдан сьӧм мында да сьӧм вуджӧдан тшӧтлӧн реквизитъяс. Юӧрсӧ мӧдӧдӧны медицинскӧй уджалысьлы пошта пыр заказнӧя ыстӧмӧн.

13. Кор медицинскӧй уджалысь ӧткажитчӧ мынтысян пай бергӧдӧмысь, сьӧмсӧ перйӧ Министерство оланпастэчасӧн урчитӧм пӧрадок серти.

14. Тайӧ Положениелӧн 1 пунктӧн урчитӧм социальнӧй отсӧг медицинскӧй уджалысьясӧн босьтӧмыс оз ло мытшӧдӧн босьтны мукӧд социальнӧй отсӧг, кутшӧмӧс урчитӧма Коми Республикаса оланпастэчасӧн.”.
Вуджӧдіс Хазова Е. В. - 24 135 пас

